[image: image1][image: image2.png]dKeprunukTyy 3 anabiHua GawkapyyHy
OHYKTYDYY YUYH BHBKTOLITYK



 
[image: image4.png]OHYKTYPYY
CAACAT
NMHCTUTYTY




“КЫРГЫЗ РЕСПУБЛИКАСЫНДАГЫ ЖЕРГИЛИКТҮҮ ӨЗ АЛДЫНЧА БАШКАРУУНУН АЙЫМЫНЫН ЖЕРГИЛИКТҮҮ ДЕМИЛГЕСИ” КОНКУРСУН ӨТКӨРҮҮНҮН ТАРТИБИ ЖӨНҮНДӨ ЖОБО
Өнүктүрүү саясат институту Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттиги менен биргеликте 2030-жылга чейин аялдардын лидерлигин колдоо боюнча мамлекеттик программаны ишке ашыруу чөйрөсүндө, “КРда ЖӨБдү өнүктүрүү үчүн” Өнөктөштүк программасынын колдоосу менен “КР ЖӨБ аялынын жергиликтүү демилгеси” конкурсун жарыялайт.
Конкурсту өткөрүүнүн максаты: (1) жергиликтүү маанидеги маселелерди натыйжалуу чечүү жана жалпы коомчулукту туруктуу өнүктүрүү, (2) гендердик теңчиликти илгерилетүү, (3) аялдардын лидерлигин колдоо жана илгерилетүү, ошондой эле (4) үй-бүлөлүк зомбулуктун алдын алуу максатында жергиликтүү кеңештердин аял депутаттары жана муниципалдык мекемелердин жана ишканалардын аял кызматкерлери тарабынан ишке ашырылып жаткан жергиликтүү демилгелердин мыкты практикаларын табуу жана колдоо.
Конкурстун уюштуруучулары:
· Кыргыз Республикасынын Министрлер Кабинетине караштуу Мамлекеттик кызмат жана жергиликтүү өз алдынча башкаруу иштери боюнча мамлекеттик агенттиги (КР МКЖӨБИМА);
· “КРда ЖӨБдү өнүктүрүү үчүн” Өнөктөштүк программасынын алкагында Өнүктүрүү саясат институту (ӨСИ).
Конкурсту өткөрүүнүн тартиби: конкурска катышууга Өнүктүрүү саясат институтуна ишке ашырылган жергиликтүү демилгенин сүрөттөмөсүн берген (шилтеме аркылуу жеткиликтүү форма боюнча төмөнкү текстти караңыз) жергиликтүү кеңештин аял депутаттары же муниципалдык мекемелердин жана ишканалардын аял кызматкерлери чакырылат. 
Катышуу ыктыярдуу негизде өтүнмө берүү жана ушул Жободо көрсөтүлгөн критерийлерге ылайык ишке ашырылган же улантылып жаткан демилгени сүрөттөө жолу менен жүзөгө ашырылат.

Бул конкурстун алкагында жергиликтүү демилге деп жергиликтүү кеңештин аял депутаттары же муниципалдык кызматчылар тарабынан жергиликтүү коомчулук жана жергиликтүү өз алдынча башкаруунун аткаруучу жана/же өкүлчүлүктүү органдары менен бирге демилгеленген жана ишке ашырылган иш-чара (чаралар) же механизмдер, ыкмалар таанылат. Демилгелер төмөнкүлөр менен байланышышы мүмкүн:

1) жергиликтүү инфраструктураны өнүктүрүү (суу, жолдор, жарыктандыруу); 
2) аялдар, балдар, майыптыгы бар адамдар үчүн сервистерди жана кызмат көрсөтүүлөрдү түзүү; 
3) аялдардын ишкердик демилгелерин колдоо аркылуу жергиликтүү экономикалык өнүгүү үчүн шарттарды түзүү; 
4) аялдардын жана аялуу топтордун өзгөчө муктаждыктарын эске алуу менен калкты тейлөө үчүн пайдаланылуучу мектептердеги, медпункттардагы, маданият үйлөрүндөгү жана муниципалдык менчиктин башка ушул сыяктуу объекттериндеги шарттарды жакшыртуу; 
5) айлана-чөйрөнү коргоо, калдыктарды натыйжалуу башкаруу; 
6) ЖК жана/же АӨ/мэриянын депутаттарынын коомчулук менен өз ара аракеттенүүсүн күчөтүү; 
7) жаштар менен иштөө; 
8) аялдардын лидерлигин илгерилетүү; 
9) үй-бүлөлүк зомбулуктун алдын алуу.
Маанилүү: 
· демилге аял депутат же муниципалдык кызматкер (же анын түздөн-түз катышуусу менен) иштелип, ишке ашырылышы керек жана өзүнүн айыл аймагында же шаарында калктын жашоо шартын жакшыртууга кошкон салымын чагылдырышы керек;
· демилге 2025-жылдан эрте эмес болгон иш-чараларды же окуяларды сүрөттөшү керек;
· буга чейин ӨСИ программаларынын жана долбоорлорунун окшош конкурстарынын жеңүүчүлөрү болгон демилгелер конкурска катыша алышпайт;
· башка шаарларда жана айылдарда кайталана турган демилгелерге артыкчылык берилет.
Ар бир өтүнмө ээсинен жергиликтүү демилгени сүрөттөө менен мисалдардын (өтүнмөлөрдүн) саны чектелбейт, бирок ар бир мисал (өтүнмө) бир гана көйгөйгө тиешелүү болууга тийиш.  Сүрөттөмө 1500 сөз менен чектелүүгө тийиш. Фотосүрөттөр, видеоматериалдар, гезит жана журналдарда басылмалардын үзүндүлөрү  презентациянын баалуулугун жогорулатат (өтүнмөнүн формасын караңыз, №1 тиркеме же өтүнмө формасын жүктөө үчүн шилтеме боюнча  өтүнүз):  №1 тиркеме_Final_KYR_09042026_1_1_2.doc
Коомчулуктун туруктуулугу, инновациялуулугу, катышуусу кубатталат.
Көңүл бургула! Толтурулган өтүнмөлөр мамлекеттик жана расмий тилдерде кабыл алынат.  
Өтүнмөлөрдү 2026-жылдын 18-сентябрына чейин Өнүктүрүү саясат институтунун кеңсесине берүү зарыл.   
Өтүнмө берүүнүн тартиби: 
Катышуу үчүн өтүнмөнү белгиленген формада толтуруп, колго же көрсөтүлгөн дарекке электрондук түрдө жөнөтүү керек (төмөндө кара).

Өтүнмөдө көрсөтүлөт:

· катышуучунун маалыматтары;

· демилгенин сүрөттөмөсү (көйгөй, максаттар, ишке ашыруу кадамдары);

· жетишилген жыйынтыктар (жыйынтыктарды сүрөттөө, катышкандардын, пайда алгандардын саны, пикирлер);

· аялдарга таасири, гендердик баланс;

· фотосүрөттөр жана сүрөттөр (бар болсо).

Өтүнмөлөрдү баалоо 2 этап менен өткөрүлөт:
1-этап. Техникалык тандоо, өтүнмөнүн талаптарга ылайык келүүсүн, талап кылынган тиркемелердин болушун ж.б. текшерүү болуп саналат.  ӨСИ атынан конкурстун уюштуруучусу тарабынан жүзөгө ашырылат.    

2-этап. Төмөнкү критерийлерге ылайык Конкурстук комиссия тарабынан өтүнмөлөрдү баалоо:
· мазмундуу жана сапаттуу сүрөттөмө;

· коомчулук үчүн демилгенин (чечилүүчү маселенин) маанилүүлүгү;

· маселени/көйгөйдү чечүүгө жетүүнүн деңгээли;

· маселени чечүүчү бенефициарлардын саны;

· ЖӨБ органдарынын маселени чечүүгө катышуусунун деңгээли (өтүнмө ээсинен – конкурстун катышуучусунан тышкары);

· чечилген маселенин (ишке ашырылган демилгенин) аялдардын муктаждыктарына таасири;

· чечилген маселенин (ишке ашырылган демилгенин) калктын аялуу катмарларынын муктаждыктарына таасири;

· аялдар лидерлигин илгерилетүүгө салымы;

· коомчулуктун өзүндө жана/же кыйла кеңири масштабда  демилгенин сапаты жана резонансы.

Бардык критерийлер тең салмактуу. Демилгелер ар бир критерий боюнча 5 баллдык шкала боюнча өзүнчө бааланат. Өтүнмөсү максималдуу балл алган өтүнмө ээси жеңүүчү деп таанылат. 

Уюштуруучулар кошумча материалдарды талап кылуу, катышуучу менен онлайн маектешүү, ошондой эле өнөктөш уюмдар жана жергиликтүү өз алдынча башкаруу органдары аркылуу маалыматты текшерүү укугун сактап калышат.

Конкурстук комиссия катышуучулар тарабынан берилүүчү өтүнмөлөрдү өз алдынча карайт. Өтүнмөлөрдү баалоо өтүнмөлөрдү берүүнүн акыркы күнүнөн тартып 20 жумушчу күндүн ичинде жүргүзүлөт. Комиссия мүчөлөрү өтүнмөлөрдү жогоруда көрсөтүлгөн Тартипке ылайык баалашат жана алар тарабынан жүргүзүлгөн баалоо боюнча түшүндүрүү үчүн жоопкерчилик тартышпайт. Конкурстун жыйынтыктары жөнүндө маалымат Конкурстун уюштуруучуларынын сайтында жана социалдык тармактардагы баракчаларында, “Муниципалитет” журналында жарыяланат. Жеңүүчүлөр Конкурстук комиссия чечим чыгаргандан кийин бир жумалык мөөнөттө жазуу жүзүндө маалымдалат. 
Конкурстук комиссиянын курамына төмөнкүлөрдүн өкүлдөрү кирет:
· КР МКЖӨБМАнын;
· ӨСИнин;

· КР ЖӨБ Союзунун;

· Борбордук Азиянын жергиликтүү башкаруу Академиясынын;
· «Кыргыз Республикасында жергиликтүү өз алдынча башкарууну өнүктүрүү үчүн» Өнөктөштүк программасы 

Конкурстук комиссиянын чечими баалоонун (топтогон баллдын) жыйынтыгы боюнча кабыл алынат жана каржылоочу уюм тарабынан жактырылууга тийиш. 

Жергиликтүү демилгенин тажрыйбасын жайылтуу: ӨСИ конкурска көрсөтүлгөн жергиликтүү демилгелердин мисалдарын өзүнүн басылмаларында жарыялоого ниеттенет. Басылмаларда орун чектелүү болгондуктан, биз берилген тексттерди редакциялоо укугун калтырабыз. Ошондой эле жергиликтүү демилгелердин мыкты үлгүлөрү Конкурстун Уюштуруучуларынын маалымат ресурстарында жайгаштырылат. 

Байге фонду: Жалпы байге фонду 800 000 сом. Байге фондунун каражаттары Швейцария Өкмөтү каржылаган “КРда жергиликтүү өз алдынча башкарууну өнүктүрүү үчүн” Өнөктөштүк программасы тарабынан берилди.


Байгелер:

· I орун – диплом + 200 000 сомго чейин
· II орун – диплом + 150 000 сомго чейин
· III орун – диплом + 100 000 сомго чейин
Кызыктыруучу байге 70 000 сомго чейин суммада
Уюштуруучулар конкурстун байге фондун толугу менен колдонбоо укугун өзүнө калтырат. 

Байге фондунун каражаттары ишке ашырылган демилгени жакшыртууга же жаңы демилгени киргизүүгө өбөлгө түзүүчү товарларды сатып алууга жумшалышы мүмкүн.

Өтүнмө берүү:

Өтүнмөнү төмөнкү дарек боюнча жөнөтүү зарыл: Бишкек ш., Шевченко көчөсү, 114, III кабат же ”Жергиликтүү өз алдынча башкаруунун аялынын жергиликтүү демилгеси” белгиси менен  dzh.arbanalieva@dpi.kg электрондук дареги боюнча 2026-жылдын 18-сентябры, саат 17:30га чейин жөнөтүү зарыл.  
Кошумча маалымат алуу үчүн ӨСИнин адиси Джамиля Арбаналиевага электрондук почта аркылуу кайрылууңуздарды суранабыз: dzh.arbanalieva@dpi.kg
АТАЙЫН БАРДЫК КАТЫШУУЧУЛАР ҮЧҮН!

Өтүнмөнү толтурабыз: Конкурстун уюштуруучулары конкурска катышуу үчүн өтүнмөлөрдү толтуруу боюнча онлайн сессияларды өткөрүшөт:

- 2026-жылы 11-майда, саат 15:00.  

- 2026-жылы 12-майда, саат 15:00
Сессияга катышуу үчүн 2026-жылдын 24-апрелинде, саат 12:00гө чейин төмөнкү шилтеме аркылуу өтүп, катталуу зарыл: https://docs.google.com/forms/d/e/1FAIpQLSdeNJguNcFQsZEzIdtZHu684DM3d-H7o1FF6Ltu6h4r4_67Vg/viewform?usp=header
Сиз жана Сиздин демилге үчүн кошумча бонустар  
Катышуучулар үчүн билимдер жана тажрыйба алмашуу: Конкурс өткөрүү мезгилинде бардык катышуучулар төмөнкү темалар боюнча онлайн-семинарларга катышууга чакырылат (каалоо боюнча):

	Тема
	Датасы
	Убактысы  
	Датасы
	Убактысы 

	СЭӨП иштеп чыгуу жана ЖӨБ системасында инклюзивдүүлүк
(КРеспубликасынын ЭКМн жана КР МКЖӨБИМА 2024-жылы 9-апрелиндеги №32 буйругу менен бекитилген методологиясына ылайык)
	22.05.2026-ж.
	15:00-16:30
	29.05.2026-ж.
	15:00-16:30

	Аялдар ишкерлиги  
	26.05.2026-ж.
	15:00-16:30
	27.05.2026-ж.
	15:00-16:30

	Жергиликтүү демилгени каржылоо механизми  
	02.06.2026-ж.
	15:00-16:30
	05.06.2026-ж.
	15:00-16:30

	Жергиликтүү маанидеги маселелер: үй-бүлөлүк зомбулуктун алдын алуу  
	09.06.2026-ж.
	15:00-16:30
	11.06.2026-ж.
	15:00-16:30


Онлайн-семинарларга катышуу үчүн 2026-жылдын 24-апрелинде, саат 12:00гө чейин төмөнкү шилтеме аркылуу өтүп, катталуу зарыл:
https://docs.google.com/forms/d/e/1FAIpQLSdeNJguNcFQsZEzIdtZHu684DM3d-H7o1FF6Ltu6h4r4_67Vg/viewform?usp=header
Сиздин демилгенин тажрыйбасын жайылтуу жана жарыялоо: ӨСИ конкурска сунушталган жергиликтүү демилгелердин мисалдарын өз басылмаларында жарыялоого ниеттенет. Басылмаларда орун чектелүү болгондуктан, биз берилген тексттерди редакциялоо укугун өзүбүзгө калтырабыз. Ошондой эле жергиликтүү демилгелердин мыкты үлгүлөрү Конкурстун Уюштуруучуларынын маалымат ресурстарына жайгаштырылып, атайын иш-чараларда жеңүүчүлөр тарабынан көрсөтүлөт.
№1-тиркеме
“КРдагы жергиликтүү өз алдынча башкаруунун айымынын жергиликтүү демилгеси” конкурсуна катышууга өтүнмө  
1. Жалпы маалымат 

Ф.А.А.: ______________________________________________________________

Электрондук почта: ____________________________________________________

Байланыш телефондун номери: ____________________________________________

Жашы:

· 20-34

· 35-44

· 45-54

· 55-59

· 60-69

· 70-84

· 85+

2. Билими (жооптун вариантын тандоо):
· жогорку
· орто  

· атайын орто
· башкасы (көрсөтүңүз) 
3. Ишмердиктин түрү (жооптун вариантын тандоо):

· жергиликтүү кеңештин аял депутаты;

· муниципалдык мекеменин аял кызматкери;
· муниципалдык ишкананын аял кызматкери
· башкасы (көрсөтүңүз)

4. Демилге ишке ашырылган муниципалитеттин аталышы
5. Демилгенин аталышы
(Демилгенин аталышын кыска жана так түзүнүз)

6. Көйгөйдүн маңызы. Демилгенин идеясы (300 сөздөн аз эмес)
(Негизги идеяны сүрөттөп бериңиз. Демилге жергиликтүү маанидеги маселелерди чечүүгө жана гендердик теңчиликти илгерилетүүгө кандайча өбөлгө түзөрүн көрсөтүңүз)

7. Демилгени ишке ашыруунун мөөнөттөрү (2025-ж. эрте эмес)

8. Сиздин демилге байланыштуу (сүрөттөлгөн демилгенин мазмунуна дал келген жооптун варианттарын тандаңыз):
1. жергиликтүү инфраструктураны өнүктүрүү (суу менен камсыздоо, жолдор, жарыктандыруу ж. б.); 

2. аялдар, балдар, майыптыгы бар адамдар үчүн сервистер жана кызмат көрсөтүүлөр; 

3. аялдардын ишкердик демилгелерин колдоо; 

4. мектептерде, медпункттарда, маданият үйлөрүндө шарттарды жакшыртуу; 

5. айлана - чөйрөнү коргоо; 

6. Жергиликтүү кеңештердин жана / же АӨ/ мэриянын депутаттарынын коомчулук менен өз ара аракеттенүүсүн күчөтүү; 

7. жаштар менен иштөө; 

8. аялдардын лидерлигин илгерилетүү; 

9. үй-бүлөлүк зомбулуктун алдын алуу;
10. башкасы (көрсөтүңүз)________________________________________________________________________________________________________________________________________________________________________________________________
9. Максаттуу топ (демилге кимге тиешелүү болду/кимдин көйгөйлөрү чечилди)

10. Бенефициарлардын саны (канча адам пайда алышты, алар калктын кайсы категориясына кирет)
11. Демилгени сүрөттөө (700 сөздөн аз эмес)

(Жергиликтүү коомчулуктун кайсы конкреттүү көйгөйү же муктаждыгы демилге үчүн негиз болду, эмне жасалды, алынган жыйынтыктар, кандай ресурстар колдонулду, демилгенин бюджети ж. б.)
12. Бул жергиликтүү демилгени ишке ашырууда жергиликтүү өз алдынча башкаруу органдарынын ролун сүрөттөп бериңиз
13. Жетишилген жыйынтыктар 

14. Аймактын/шаардын тургундарына демилгенин таасири   
15. Өнөктөштөр / Колдоо
(Демилгени колдогон уюмдарды, жергиликтүү демилгелүү топторду же активист тургундарды, демөөрчүлөрдү көрсөтүңүз. Сураныч, жергиликтүү демилгелерди жигердүү аныктоодо жана ишке ашырууда, аялдардын өзгөчө колдоосун же катышуусун баса белгилеңиз).
16. Тургундардын добуштары 

Сиз демилгени камтыган иш-чаралардын, тургундар менен жолугушуулардын сүрөттөрүн кошсоңуз болот. Аткарылган демилге жөнүндө кыскача цитаталар же тургундардын пикирлери да кабыл алынат. Эгерде сиздин демилгеңиз ЖМКда же соцтармактарда (сиздин же ЖӨБ органдарыңыздын, өнөктөштөрүңүздүн, катышуучуларыңыздын) жарыялоолор болсо, шилтемелер менен бөлүшүңүз.

17. Материалдар/Фотосүрөттөр (тиркеңиз):

(Качан жана кайсы жерде жасалганын көрсөтүү менен 3төн ашык эмес сүрөт тиркеңиз)

Тургундардын цитаталары/пикирлери:

– “____________________________________________________”,
  — Ф.А.А., жашы, иштеген иши / АА же шаар
– “____________________________________________________”,
  — Ф.А.А., жашы, иштеген иши / АА же шаар
Көңүл буруңуз, бул анкетага кол коюп же фамилияңызды жана атңызды көрсөтүп, сиз ӨСИге жеке маалыматтарыңызды иштетүүгө, ошондой эле берилген сүрөттөрдү жана видеолорду жарыялоого укук бересиз.

10. Конкурска катышуучу аялдын колу (демилгечи)

Берген датасы: _______________

Колу: __________________________

